
	Om die behoeftes van die land bevredigend te bepaal, moet 'n mens 
	oor betroubare statistieke beskik. 
	Die statistieke moet albei geslagte 
	in verskillende ouderdomsgroepe dek, en veralook die g~talle in beroepe 
	en an.iliagte. 
	Gepaardgaande hiermee moet daar inligting wees oor vakatures 
	in beroepe en ambagte, wat beteken dat aktiewe medewerking deur staats- en 
	privaatsektor gegee moet word. 
	Dit is nie genoeg om statistieke net vir 'n gegewe tyd of bepaalde 
	jaar te hê nie. 
	Die samelewing - veral in 'n jong land soos ons eie - is 
	dinamies en verander betreklik vinnig: in In bepaalde tyd kan daar 'n 
	behoefte aan jongmense in sekere rigtinge wees, maar omstandighede verander 
	en die klem van behoeftes verskuiwe, of daar kom nuwe behoeftes wat miskien 
	selfs nuwe beroepe laat ontstaan. 
	Hieruit volg dat as statistieke werklik 
	sinvol en waardevol moet wees, dit voortdurend en onbepaald bygehou moet 
	word. 
	Dit is ook nie voldoende om net by die versameling en byhou van 
	statistieke te bly nie. 
	In die beplanning van gedifferensieerde onderwys 
	met die oog op die belang van die land as geheel, is dit noodsaaklik dat daar 
	op grond van statistieke oor reekse van jare projeksies gemaak word. Projek- 
	sies vir tydperke van bv. drie of vyf of tien jaar, help ons om die onderwys 
	van jong mense toe te spits op dié rigtinge wat in die afsienbare toekoms 
	die aktueelste sal wees. 
	Dit is duidelik dat die persoonlike en die nasionale grondslae nie 
	in afsondering gesien kan word nie: hulle kan in ons behandeling wel van 
	mekaar onderskei word, maar in die praktyk kan hulle nie van mekaar geskei 
	word nie. 
	Dit is denkbaar dat gevalle kan voorkom waar die persoonlike en 
	If, 
	die nasionale nie gekorreleer kan word nie, maar die stelsel van gedifferen- 
	sieerde onderwys as sodanig word hierdeur nie wesenlik beinvloed nie. Ons 
	kom later weer hierop terug. 
	Nog In fondamentsteen wat seker van eweveel belang is as die twee 

